
N.38 de su 31.12.2020; 
 
 
 

RESUMU AVISU PÙBLICU 
 

ABERTURA TÈRMINES PRO PRESENTARE SAS DIMANDAS DE AMMISSIONE A SU PROGRAMMA 
REGIONALE 

“RÈDITU DE INCLUSIONE SOTZIALE 

(REIS – “Agiudu Torrau”)”. 
 

RI-ABERTURA DE SA PROTZEDURA E RI-VALUTATZIONE DE SOS RECUISITOS DE ATZESSU 

PRO SU                         SEGUNDU SEMESTRE. 

 

SU RESPONSÀBILE DE S'ÀREA 

 

 
DAT A ISCHIRE 

Chi cun decurrèntzia de sa publicatzione de su presente avisu e finas a su 17 de Aprile de su 2023, sos 

sugetos chi tenent sos recuisitos de sos cales su puntu 2, ant a pòdere presentare sa dimanda pro otènnere 

sos benefìtzios dispostos pro su “Rèditu de inclusione sotziale - Fundu regionale pro su rèditu de inclusione 

sotziale - "Agiudu torrau”, segundu cantu ponet in s’avisu presente e in sa normativa vigente in matèria. 

Art. 2 -RECUISITOS DE ATZESSU 

Podent atzèdere a su REIS sos sugetos de sos cales a s'art. 3 de sa L.R. n. 18/2016 e s.m.sos est a nàrrere 

“sos nùcleos familiares, fintzas de una persone, incluende sas famìlias chi, in sos fatos, istant paris a su nessi 

dae ses meses, residentes in su Comunu de Ulìana, de sas chi a su nessi unu cumponente siat residente a 

su nessi dae bintibator meses in su territòriu de sa Regione. Pro sos emigrados chi torrant e pro sos nùcleos 

familiares issoro, non si tenet contu de su recuisitu de sa residèntzia pro sa durada de bintibator meses.”. 

Pro atzèdere a su REIS, in prus, su nùcleu familiare devet tènnere sos recuisitos in fatu: 

−  un'indicadore de sa situatzione econòmica ecuivalente (ISEE ordinàriu o ISEE currente3) finas a € 

12.000,00; 

−  unu valore de su patrimòniu immobiliare, comente definidu a fines de s'ISEE, diferente dae sa domo ue 

s’istat, chi non nche colet su tantu de € 40.000,00; 

−  unu valore de su patrimoniu mobiliare, comente definidu a fines de s'ISEE chi non nche colet unu tantu 

de € 8.000,00, crèschidu de € 2.000,00 pro cada cumponente de su nùcleu familiare imbeniente a su primu, 

finas a unu màssimu de € 12.000,00, crèschidu de àteros 1.000,00 èuros pro cada fìgiu imbeniente a su 

segundu; sos massimales mentovados nche sunt crèschidos de àteros € 5.000,00 pro cada cumponente cun 

disabilidade e de € 7.500 pro cada cumponente in cunditzione de disabilidade grae o chi no est autosufitziente; 

−  sos indivìduos e sas famìlias cun un'ISEE ordinàriu cumpresu intre € 9.360,00 e € 12.000,00 chi 

resurtant in sa  Prioridade 4 a sos sentidos de su paràgrafu 3, e chi in prus tenent sos recuisitos descritos 

in subra, ant a dèvere tènnere unu valore ISR (indicadore de sa situatzione redituale) pari o non prus artu de 

su lìmite de poberesa chi s'Istat torrat a determinare annu cun annu, articuladu in fàscias segundu sa tabella 

ispetzìfica posta in fatu, chi tenet contu de sa mannària de sos nùcleos familiares chi faghent dimanda.  

Pro atzèdere a su REIS, in prus, cheret chi cada cumponente de su nùcleu familiare non tèngiat: 

−  autoveìculos immatriculados sa prima borta in sos 6 meses in antis de sa dimanda, o autoveìculos de 

tzilindrada superiore a 1.600 cc opuru motoveìculos de tzilindrada superiore a 250 cc, immatriculados sa 

prima borta in sos 12 meses in antis (francu sos autoveìculos e sos motoveìculos pro sos cales est prevìdidu 

un'agiudu fiscale in favore de sas persones cun disabilidade); 

− navios e imbarcatziones de diportu (art. 3, c.1, D.lgs. 171/2005). 

Podent fàghere dimanda sas famìlias chi tenent sos recuisitos disinnados dae s'art. 2 de su bandu presente, 

impreende petzi sa modulistica disponìbile in su situ istitutzionale www.comune.oliena.it, e in sos ufìtzios 

comunales. 

Sa dimanda, a pena de esclusione, est a la presentare a partire dae sa die de publicatzione de su bandu 

presente  e finas a su  17.04.2023 

A sas dimandas, redatadas in forma de decraratzione sostitutiva de tzertificatzione a sos sentidos de su DPR 

28.12.2000 n. 445, a pena de esclusione, s’at a dèvere allegare sa documentatzione chi sighet: 

1. Tzertificatzione ISEE, in cursu de valididade, a sos sentidos de s'art. 3 D. P. C. M. 159 de su 

05.12.2013, su cale  tenet contu chi sos rèditos siant in riferimentu a su nùcleu familiare de chie presentat sa 

dimanda costituidu dae sos sugetos chi faghent parte de sa famìlia anagràfica in sa data de cando si 

presentat sa DSU. Sos ISEE ant a dèvere èssere chene annotos pro parte de s'INPS. Si podet presentare 

fintzas s'ISEE currente semper cun sos recuisitos de atzessu de in subra. Si in casu si presentet s'ISEE 

currente non s'at a pigare in cunsideru su valore ISR. 

2. Tzertificatzione sanitària chi diat mustra de s'eventuale disabilidade; 

3. Còpia de su documentu de identidade de chi faghet dimanda in cursu de valididade, fronte retro, 

sutascrita in manera regulare; 

4. S'in casu mai, permissu de residèntzia regulare o carta de residèntzia;  

5. Còpia de sos eventuales disponimentos de s'autoridade giuditziale (separatzione, afidamentu, etc.). 

Si pretzisat chi s’at a pòdere presentare petzi una dimanda pro nùcleu familiare. 

 
Saludos corales 

Ulìana, 30.03.2023 

                                                                                                                                       Sa Responsàbile de s'Àrea 

 
                                                                                                                                            Dut.ra Natalina Catte  

